
O‘SMIRLARDA XARAKTER 
AKSENTUATSIYASINING 

O‘ZIGA BO‘LGAN ISHONCH 
RIVOJLANISHIGA TA’SIRINING 

PSIXOLOGIK XUSUSIYATLARI
Jurayev Xaydarjon Odilboyevich
University of Business and Science

Pedagogika va psixologiya kafedrasi o‘qituvchisi
ORCID: 0000-0002-2585-8439
Annotatsiya: Ushbu maqolada o‘smirlik davrida kuzatiladigan xarakter aksentuatsiyasi hamda uning psixologik va kog-
nitiv jarayonlarga ta’siri natijasida o‘ziga bo‘lgan ishonchning shakllanish mexanizmlari nazariy va amaliy asosda yori
tiladi. Tadqiqotda aksentuatsiya turlarining o‘smirlarning emotsional barqarorligi, ijtimoiy moslashuvi va shaxsiy rivojla
nishiga ta’sir qiluvchi omil sifatidagi o‘rni tahlil qilinadi. Shuningdek, o‘ziga ishonchning rivojlanishida ijtimoiy muhit, oilaviy 
qo‘llab-quvvatlash va tengdoshlar bilan o‘zaro munosabatlarning ahamiyati ochib beriladi.

Kalit so‘zlar: O‘smirlik davri, xarakter aksentuatsiyasi, senzitivlik davri, liderlik xususiyatlari, ijtimoiy normalar, gipertimik 
o‘smirlar, emansipatsiya jarayoni.
Abstract: This article examines the theoretical and practical aspects of character accentuation that emerge during ado-
lescence and its impact on the development of self-confidence, as well as on psychological and cognitive processes. 
The study analyzes how different types of accentuation influence adolescents’ emotional stability, social adaptation and 
personal development. Special attention is given to the role of family support, social interactions and peer relationships in 
fostering positive self-evaluation and strengthening self-confidence.

Key words: adolescence, character accentuation, sensitivity period, leadership qualities, social norms, hyperthymic ado-
lescents, emancipation process.
Аннотация: В данной статье раскрываются теоретические и практические аспекты влияния акцентуаций харак-
тера подросткового возраста на развитие уверенности в себе, а также на психологические и когнитивные про-
цессы. Анализируются особенности акцентуаций как фактора, определяющего эмоциональную устойчивость, 
социальную адаптацию и личностное развитие подростков. Особое внимание уделяется роли семейной под-
держки, социального окружения и взаимодействия со сверстниками в формировании позитивной самооценки и 
уверенного поведения.

Ключевые слова: подростковый возраст, акцентуация характера, сенситивный период, лидерские качества, 
социальные нормы, гипертимные подростки, процесс эмансипации.

KIRISH
O‘smirlik davri shaxsning psixologik rivojlanishida eng dinamik va sezilarli o‘zgarishlar bilan kechadigan 

bosqich bo‘lib, aynan shu davrda xarakter xususiyatlarining kuchayishi, o‘ziga baho va o‘ziga bo‘lgan ishonch-
ning shakllanish jarayoni jadallashadi. O‘smirning temperamentida va xarakterida namoyon bo‘ladigan aksen-
tuatsiya belgilari aynan ushbu yoshda yaqqol ko‘zga tashlanadi. Aksentuatsiya – norma doirasidagi, biroq ayrim 
sifatlarning nisbatan kuchli ifodalanishi bilan tavsiflanadigan chegaradosh holat bo‘lib, u shaxsning emotsional 
barqarorligi, ijtimoiy moslashuvi va o‘ziga bo‘lgan ishonch darajasiga sezilarli ta’sir ko‘rsatadi.

O‘ziga bo‘lgan ishonchning shakllanishi o‘smirning ichki “men” konsepsiyasi, ijtimoiy tajribasi, tengdoshlar 
bilan o‘zaro munosabatlari hamda aksentuatsiya turining psixologik xususiyatlariga bevosita bog‘liq. Shuning 
uchun aksentuatsiyaning o‘ziga ishonchga ta’sirini o‘rganish o‘smirlarning psixologik farovonligini ta’minlashda 
muhim ilmiy-amaliy ahamiyatga ega.

Aksentuatsiya belgilari bolalikning erta bosqichlaridayoq kuzatilishi mumkin, o‘smirlik davrida esa ular eng 
yuqori darajada namoyon bo‘ladi. Keyingi yillarda bu xususiyatlar ko‘pincha yumshaydi, biroq noqulay yoki 
stressli sharoitlarda ma’lum darajada mustahkamlanishi mumkin. Shu bilan birga, ijobiy tarbiyaviy muhit, psixo
logik qo‘llab-quvvatlash va sog‘lom ijtimoiy munosabatlar aksentuatsiya xususiyatlarining konstruktiv yo‘na
lishda rivojlanishiga xizmat qiladi.

MAVZUGA OID ADABIYOTLAR SHARHI
O‘smirlik davrida xarakter aksentuatsiyasi va uning psixologik oqibatlari bo‘yicha ilmiy izlanishlar XX asr 

o‘rtalaridan boshlab faol rivojlana boshlagan. Karl Leongardning tadqiqotlarida aksentuatsiya shaxs xususi-
yatlarining me’yordagi, biroq nisbatan kuchaygan ko‘rinishi sifatida talqin qilinib, uning emotsional barqarorlik, 
ijtimoiy moslashuv va o‘ziga baho shakllanishiga ta’siri batafsil yoritilgan. A. E. Lichko esa o‘smirlar psixologi-
yasiga moslashtirilgan tasnifni ishlab chiqib, aksentuatsiya turlarining ijtimoiy xulq-atvorga, jumladan, o‘ziga 
bo‘lgan ishonch darajasiga bevosita ta’sirini ilmiy asoslagan. Zamonaviy tadqiqotchilar – Gusarova, Romanov, 
Vyboyshchik va Parshukova – o‘smirlarning ijtimoiy muhitdagi o‘zaro munosabatlari, emotsional sezgirlik va 
tashqi bahoga qaramlik kabi omillar aksentuatsiya bilan uyg‘unlashganda shaxsning o‘ziga bo‘lgan ishonchiga 
sezilarli darajada ta’sir ko‘rsatishini ta’kidlashadi. Mahalliy adabiyotlarda X. Jurayev va boshqa mualliflar o‘zbek 
o‘smirlarida aksentuatsiya va deviant xulq o‘rtasidagi bog‘liqlikni tahlil etib, oila, maktab va ijtimoiy qo‘llab-quv-
vatlashning o‘ziga bo‘lgan ishonchni shakllantirishdagi ahamiyatini ilmiy jihatdan asoslab bergan.

TADQIQOT METODOLOGIYASI
Aksentuatsiya atamasi birinchi marta 1964-yilda nemis psixiatri va psixologi, Berlin universiteti nevrologik 

klinikasining professori Karl Leongard tomonidan ilmiy muomalaga kiritilgan bo‘lib, u aksentlangan shaxslarning 
keng qo‘llaniladigan tasnifini ishlab chiqqan. Shuningdek, mahalliy psixiatriya maktabining yirik namoyandala
ridan biri, o‘spirin psixiatriyasi yo‘nalishining asoschisi professor Aleksandr Evgenyevich Lichko tomonidan 
taklif etilgan xarakter aksentuatsiyalari tasnifi ham ilmiy jamoatchilik orasida keng qo‘llanilib, amaliyotda yuqori 
samaradorlik bilan qo‘llanilmoqda. Tadqiqotlar shuni ko‘rsatadiki, ayrim ijtimoiy yoki psixologik vaziyatlarda 
shaxsda moslashuvda qiyinchiliklar kuzatilishi mumkin bo‘lsa-da, boshqa sharoitlarda u ijobiy ijtimoiy moslashuv 
qobiliyatini namoyon etishi ehtimoldan xoli emas.

Mazkur tadqiqotning ob’ekti 14–17 yoshdagi o‘smirlarning xarakter aksentuatsiyasi xususiyatlari hamda 
ularning o‘ziga bo‘lgan ishonch darajasini o‘z ichiga oladi. Tadqiqot uchun umumta’lim maktablarining 8–10-sinf 
o‘quvchilari tanlandi, bu esa aynan ushbu yosh davrida aksentuatsiya turlarining faol namoyon bo‘lishi va o‘zini 
baholash jarayonining eng intensiv shakllanishi bilan izohlanadi.

Tadqiqot metodlari sifatida A. E. Lichko bo‘yicha xarakter aksentuatsiyasi testi o‘smirlarning aksentuatsiya 
tiplari aniqlanishida, R. S. Neymanning “O‘ziga ishonch shkalasi” o‘ziga bo‘lgan ishonchning umumiy darajasini 
belgilashda, kuzatuv va qisqa suhbat esa xulqiy namoyonlarni tahlil qilishda qo‘llanildi. O‘smirlik davri (12–17 
yosh) shaxsning o‘z “men” konsepsiyasini izlash, o‘zini tasdiqlash va tengdoshlar orasida ijtimoiy mavqe egal-
lashga intilish bilan kechadi. Ushbu bosqichda o‘ziga bo‘lgan ishonchning shakllanishi oila, ijtimoiy muhit, teng-
doshlar bilan o‘zaro munosabatlar, emotsional barqarorlik va shaxsning aksentuatsiya turiga xos psixologik 
omillar bilan chambarchas bog‘liqdir (1-rasm).

1-rasm: Oila va maktab muhitining o‘smir psixologik rivojlanishiga ta’siri

TAHLIL VA NATIJALAR
Tadqiqot natijalari o‘smirlarning xarakter aksentuatsiyasi tiplari bilan ularning o‘ziga bo‘lgan ishonch darajasi 

o‘rtasida sezilarli psixologik bog‘liqlik mavjudligini ko‘rsatdi. Tadqiqotda qatnashgan o‘smirlar orasida aksentu-
atsiya tiplari aniqlanib, eng ko‘p uchraydiganlari demonstrativ, turg‘un, tashvishli, emotiv va ekzaltatsiyalangan 

tiplardan iborat ekani ma’lum bo‘ldi. Ushbu tiplarga ko‘ra o‘ziga bo‘lgan ishonch darajasi sezilarli farq qiladi.
Demonstrativ tipdagi o‘smirlarda o‘ziga bo‘lgan ishonch asosan tashqi omillarga bog‘liq bo‘lib, ular diqqat 

markazida bo‘lishga intiladi va o‘zini yuqori baholashga moyil bo‘ladi, biroq bu baholashning barqarorligi 
doimo izchil emas. Tashvishli va sensitiven tipdagi o‘smirlarda o‘ziga bo‘lgan ishonch nisbatan pastroq ko‘rsat-
kichlarga ega bo‘lib, ular o‘z imkoniyatlarini yetarlicha baholay olmasligi, ijtimoiy vaziyatlarda noqulaylik sezishi 
va tanqidga ortiqcha sezgirlik bilan ajralib turishi mumkin, bu esa ularning psixologik qo‘llab-quvvatlashga ehti-
yojini kuchaytiradi. Emotiv tipdagi o‘smirlarning o‘ziga bo‘lgan ishonchi hissiy holatning barqarorligiga bog‘liq 
bo‘lib, kuchli emotsional tebranishlar vaqtida qisqa muddatli ishonchsizlik kuzatiladi. Turg‘un tipdagi o‘smirlarda 
ishonch nisbatan barqaror bo‘lishiga qaramay, ular adolatsizlik yoki salbiy tajribalar ta’sirida vaqtinchalik past 
baholash holatini boshdan kechirishi mumkin.

Tadqiqot natijalari shuni ko‘rsatadiki, o‘smirlarning o‘ziga bo‘lgan ishonchi oila muhiti, maktabdagi o‘zaro 
muloqot sifati va do‘stlar bilan ijtimoiy munosabatlar bilan chambarchas bog‘liq. Ayniqsa, tashvishli va senzitiv 
aksentuatsiya tiplari uchun oilaviy qo‘llab-quvvatlash darajasi o‘z-o‘zini qadrlashning shakllanishida hal qiluvchi 
omil sifatida namoyon bo‘ladi. Bundan tashqari, o‘ziga ishonch psixologik himoya mexanizmlarining shakl-
lanishi bilan ham bog‘liq bo‘lib, qo‘llab-quvvatlovchi va ijobiy ijtimoiy muhit bu jarayonning konstruktiv rivojla
nishiga xizmat qiladi (1-chizma).

1-chizma: O‘ziga bo‘lgan ishonchni rivojlantirish omillari

Psixologiyada yaxlit shaxs tushunchasi turlicha talqin qilinadi, biroq ularning barchasida shaxs biosot-
sial yoki psixobiosotsial butunlik sifatida ko‘riladi. Ushbu butunlikning tabiati shaxs tuzilishini tahlil qilish orqali 
yoritiladi. “Shaxs tuzilishi” atamasi psixologiyada muhim o‘rin tutadi va shaxsni alohida individual birlik sifatida 
anglashga imkon beradi. Shu bilan birga, shaxsiyat kengroq mazmunga ega bo‘lib, u shaxsiy, ijtimoiy va psixo-
sotsial omillar bilan bir qatorda insonning tabiiy-biologik tarkibiy elementlarini ham qamrab oladi. Zamonaviy 
ilmiy adabiyotlarda “odam” va “shaxs” tushunchalari o‘zaro farqlanadi.

O‘ziga bo‘lgan ishonch shaxsning o‘z qobiliyati, kuchi va ijtimoiy mavqeini baholash qobiliyati bo‘lib, u bir 
qator psixologik jarayonlar ta’sirida shakllanadi. Ijtimoiy faoliyat jarayonida, ayniqsa gipertimik va demonstrativ 
tipdagi o‘smirlar ijtimoiy vaziyatlarda faol ishtirok etib, do‘stlar, sinfdoshlar va ota-onalar tomonidan berilgan 
ijobiy tasdiqlanish orqali o‘ziga bo‘lgan ishonchni mustahkamlaydi. Bunday shaxslar muvaffaqiyatli faoliyat 
tajribasiga ega bo‘lganda o‘zini yanada ishonchli his qiladi. Shaxsiy muvaffaqiyatlar, maqsadga erishish va 
tanlovlarni samarali amalga oshirish ham o‘ziga bo‘lgan ishonchni kuchaytiradi. Gipertimik va demonstrativ 
tiplar tashabbuskorligi va tashqi bahoni qabul qilishga moyilligi tufayli bu jarayonlarda tezroq ijobiy natija ko‘rsa-
tadi.

Emotsional barqarorlik ham o‘ziga bo‘lgan ishonchning muhim omillaridan biri sanaladi. Isyoni yuqori 
bo‘lgan o‘smirlar stressli vaziyatlarda ijobiy yondashuvni tanlaydi va o‘zini boshqarish strategiyalari orqali 
barqarorlikni saqlaydi. Psixologik himoya mexanizmlari ham muhim o‘rin tutadi: gipertimik va demonstrativ tiplar 
kompensatsiya va sublimatsiya kabi mexanizmlardan samarali foydalanib, o‘zidagi zaif tomonlarni konstruktiv 
yo‘l bilan boshqaradi va ijtimoiy muvaffaqiyatga erishadi.

Ijtimoiy qo‘llab-quvvatlash – ota-onalarning iliq munosabati, do‘stlarning qo‘llab-quvvatlashi va o‘qituvchi
larning rag‘batlantirishi – o‘smirning o‘ziga bo‘lgan ishonchini sezilarli oshiradi. Bu jarayon ayniqsa gipertimik 
va demonstrativ tiplarda samaraliroq kechadi.

O‘smirlik davri (12–17 yosh) shaxsiy identifikatsiya va ijtimoiy moslashuvning eng faol bosqichidir. Bu 
davrda o‘smirlar o‘zini anglash, ijtimoiy mavqe topish va tengdoshlar bilan munosabatlar orqali o‘ziga bo‘lgan 
ishonchni shakllantiradi. Tengdoshlar guruhi o‘smirlar uchun asosiy ijtimoiy makon bo‘lib, do‘stlar bilan ijobiy 
munosabatlar o‘zini qadrlashni va o‘ziga ishonchning o‘sishini rag‘batlantiradi. Aksincha, rad etilish yoki haddan 
tashqari tanqid o‘smirning o‘ziga bo‘lgan ishonchini vaqtinchalik pasaytirishi mumkin, biroq ijobiy ijtimoiy tajri
balar bu holatni bartaraf etishga yordam beradi.

Oilaviy qo‘llab-quvvatlash – ota-onaning rag‘bati, e’tibori va shartsiz ijobiy qabul qilishi – o‘zini qadrlash-
ning shakllanishida hal qiluvchi rol o‘ynaydi. Xavfsiz va qo‘llab-quvvatlovchi oilaviy muhit o‘smirning stressli 
vaziyatlarda o‘ziga bo‘lgan ishonchini saqlab qolishiga yordam beradi. Gipertimik va demonstrativ tiplarda bu 
jarayon yanada samarali kechsa, tashvishli va sensitiv tiplarda qo‘llab-quvvatlashga bo‘lgan ehtiyoj yuqoriroq 
bo‘ladi.

Maktab va pedagogik muhit ham o‘ziga bo‘lgan ishonchga sezilarli ta’sir ko‘rsatadi. O‘qituvchining 
konstruktiv tanqidi, ijobiy munosabati va muvaffaqiyatlarni e’tirof etishi o‘smirning o‘z-o‘zini baholashini ijobiy 
shakllantiradi. Aksincha, noto‘g‘ri tanqid yoki muvaffaqiyatsizlik holatlari vaqtincha o‘ziga bo‘lgan ishonchni 
susaytirishi mumkin, biroq ijtimoiy qo‘llab-quvvatlash bunday holatlarni bartaraf etishga xizmat qiladi.

O‘smirning ijtimoiy tajribasi – jamoaviy sport, sahnalashtirilgan chiqishlar, loyiha ishlari kabi muvaffaqiyatli 
faoliyatlar – o‘ziga bo‘lgan ishonchni oshiruvchi omil sifatida namoyon bo‘ladi. Gipertimik va demonstrativ tiplar 
uchun bu jarayon ayniqsa samarali bo‘lsa, sensitiv va tashvishli tiplar bosqichma-bosqich qo‘llab-quvvatlashni 
talab qiladi. Psixologik mexanizmlar, ijtimoiy qo‘llab-quvvatlash va muvaffaqiyatning ijtimoiy tajribasi birgalikda 
o‘smirning o‘ziga bo‘lgan ishonchini mustahkamlaydi va aksentuatsiya turlariga qarab turlicha natijalar keltirib 
chiqaradi.

XULOSA VA TAKLIFLAR
O‘smirlar orasida xarakter aksentuatsiyasi shaxsning individual psixologik xususiyatlarini belgilovchi omil-

lardan biri hisoblanadi. Aksentuatsiya shaxsni boshqalardan ajratib turuvchi kuchli temperament va xarakter 
sifatlarining nisbatan yaqqol ifodalanishi bo‘lib, uni belgilangan psixodiagnostik metodlar yordamida aniqlash 
turli noqulay psixologik holatlarning oldini olish imkonini yaratadi. Nazariy manbalar tahlili shuni ko‘rsatadiki, turli 
olimlar aksentuatsiyani o‘z ilmiy yondashuvlari asosida izohlab, ushbu xususiyatlarning shaxslararo munosa-
batlar, emotsional barqarorlik va ijtimoiy moslashuv jarayonlariga ta’sirini yoritgan. Ba’zi aksentuatsiya turlarida 
psixologik qiyinchiliklarga moyillik kuzatilishi mumkin, biroq bu holatlar erta psixologik qo‘llab-quvvatlash orqali 
bartaraf etiladi. O‘smirlik davridagi aksentuatsiya ta’lim motivatsiyasiga ta’sir ko‘rsatishi mumkinligi qayd etiladi, 
shu bois erta profilaktika va rivojlantiruvchi muhit muhim ahamiyat kasb etadi. Umuman olganda, xarakter 
aksentuatsiyasi patologiya emas; u shaxsning kuchli individual sifatlarining intensiv varianti bo‘lib, to‘g‘ri ijti-
moiy-psixologik yondashuv orqali o‘ziga bo‘lgan ishonchni rivojlantirish va barqarorlashtirishga xizmat qiladi.

O‘smirlar xarakter aksentuatsiyasi va o‘ziga bo‘lgan ishonch darajasini rivojlantirish uchun, eng avvalo, 
maktab va oila hamkorligini kuchaytirish, psixologik profilaktika va qo‘llab-quvvatlovchi dasturlarni joriy etish 
lozim. O‘quvchilarning individual temperament xususiyatlarini hisobga olgan holda differensial tarbiyaviy 
yondashuvni qo‘llash samaradorlikni oshiradi. Aksentuatsiyasi yaqqol ifodalangan o‘smirlarda psixologik 
korreksiya, emotsional barqarorlikni rivojlantirish va ijtimoiy ko‘nikmalarni mustahkamlashga qaratilgan tre
ninglar yuqori natija beradi. Shuningdek, o‘smirlarning ijobiy o‘zini baholashini qo‘llab-quvvatlovchi, xavfsiz va 
motivatsion rivojlantiruvchi muhit yaratish ularning psixologik farovonligini kuchaytiradi.

Maxsus pedagogika

